
Okuddayo ku Kyooto – Kizimbibwe Buto Olwo Ajja Kukomawo – Nate! 
 
OLUNAKU 4 – KIKI EKIREETERA KATONDA OKUKOMAWO  
 
“Abantu bonna ne bamusemberera. N’addabiriza ekyoto kya Mukama ekyali kisuuliddwa” (1 
Bassekabaka 18:30). 
 
Enkuba Lwe Yakya 
 Embeera ku lunaku olwo yali nzibu nnyo, wadde nga akasiriikiriro akatali ka bulijjo kaali 
kazinzeeko olusozi Kalumeeri. Mu biseera eby’emabega, olusozi luno olw’emiti lw’ali lubikkiddwa 
kiragala era nga lulungi okuzaama. Lwatonnyangako enkuba nnyingi era nga lutwalibwa okuba ekifo 
ekitukuvu, era nga ekifo eky’omukisa n’obugimu (Ellen G. White, Prophets and Kings, p. 144). Wabula 
bino byonna by’ali bimaze okukyuuka. Obutonde obw’ali obwa kiragala kaakano bw’ali bufuuse nga 
oluyiira, nga ebibala by’obulumi bw’ekyeeya eky’emyaaka esatu n’ekitundu (1 Bassekabaka 17:1; 18:1; 
Yakobo 5:17). Eno y’engeri Ellen White gy’annyonnyolamu Yisiraeri mu kiseera kino: 

Ensi ekaze nga eyokeddwa omuliro. Enjuba eyaka ppereketya eyonoona buli bimera 
ebigezezaako okusigala nga biramu. Ensulo zikaze, n’amagana n’ebisibo bibungeeta okubuna 
wonna wakati mu bwennyamivu. Ennimiro ezaali zitojjera zifuuse nga omusenyu gw’eddungu 
ogwokya, zonna ziri ttayo. … Ebibuga n’ebyalo eby’ali ebigagga bifuuse ebifo 
eby’okukungubagiramu. Enjala n’enkalamata byetimbye ku bantu n’ensolo mu ngeri etiisa 
ey’obutawona kufa. Ebbula ly’emmere n’obuzibu bwalyo bwonna lyeyongera okusembera 
abantu ab’omubiri. (Prophets and Kings, pp. 124, 125). 

 
Ekyeeya Eky’omunda 
 Nga oggyeeko enjala ey’amaanyi ey’okubulwa eky’okulya eyazingako eggwanga lyonna, abantu 
ba Katonda baalumbibwa ekyeeya eky’enkalamata ey’omwoyo wamu n’okukeŋŋeentererwa mu 
kukkiriza. Yisiraeri yali efugibwa kabaka omubi eyayitibwanga Akabu ne mukyala we, Yezeberi. 
Omugole wa Akabu etasibuka e Sidoni yamuyamba nnyo mu kunafuya obuwulize bwe eri Katonda. 
Embeera eno ey’okudda ennyuma mu by’omwoyo y’eyaviirako Katonda okusitula nnabbi Eriya. Ellen 
White agamba bw’ati ku Eriya nti, “waaliyo omusajja omukkiriza era omusabi mu nnaku za Akabu, nga 
obuweereza bwe obw’obutatya bwa kusannyalaze emisinde okusereba kwa Yisiraeri mu by’omwoyo 
gye kw’ali kuddukirako” (Prophets and Kings, p. 119). 
 
Eriya Addamu Okuzimba Ekyoto 
 Oluvannyuma lwa bannabbi ba Bayaali ne Asera okulemererwa okussa omuliro okuva mu 
bakatonda baabwe, “awo olwatuuka mu kiseera eky’okuwaayo ekitone eky’akawungeezi” (1 

Bassekabaka 18:36) Eriya n’ayita abantu okusembera n’addamu okuzimba ekyoto eky’ali kyonoonese 
eri Katonda ow’amazima. Mu kutegeera okwa nnamaddala, Eriya yali tayita ggwanga kukomawo ku 
Kyoto eky’okusinza okw’amazima; wabula yali ayita eggwanga okudda ku Kyoto eky’okusinza 
Katonda ow’amazima bulijjo ate mu nkola ennuŋŋamu! Ekyoto ky’okusinza kwa Yisiraeri okw’awamu 
ky’ali kyonoonese, wabula n’ebyoto bya ssekinnoomu n’eby’amaka by’ali byayonooneka dda.  
 
Kiki Ekireetera Katonda Okukomawo 
 Okuzzaawo okusinza okw’amazima okw’omu mutima kwe kwaviirako Katonda okwanukula ku 
Kalumeeri. Ekikolwa kya Eriya ekyasooka eky’okudda obuggya mu by’omwoyo okw’eggwanga lyonna 
ky’ekyokuddamu okuzimba ekyoto eky’ali kyonoonese. Ekyoto kyo ekya ssekinnoomu oba eky’amaka 
go bwekiba nga kyonoonese, ddamu okizimbe, era ganya omuliro gw’okubeerawo kwa Katonda gukole 
ku bonna abakuŋŋaana olw’okumusinza! 
 
Ka twogere eri Katonda waffe.  
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
   
 



Ekiseera eky’Okusaba (Eddakiika 30-45) 
 
Okusaba okw’Ekigambo kya Katonda – 1 Bassekabaka 18:30 
 “Abantu bonna ne bamusemberera. N’addaabiriza ekyoto kya Mukama ekyali kisuuliddwa.” 
 
“Abantu Baamusemberera” 
 Ai Yesu, yali Mwoyo wo Omutukuvu eyalumiriza emitima gy’Abayisiraeri ku lusozi lw’e 
Kalumeeri okuddamu okuddaabiriza ekyoto. Tukusaba naffe okutulumiriza mu ngeri y’emu olunaku lwa 
leero. Tulage ebibi byaffe bwetutyo tusobole okuzuula okusonyiyibwa n’ekisa olw’okuwangula mu Yesu. 
Tusembeze gy’oli, obikkule obulungi bw’obutukuvu Bwo eri emitima gyaffe, era otuwe okukuyayaanira 
nga bwe kitabangawo. Amiina.  
 
“Yaddaabiriza Ekyoto Kya Mukama” 
 Ai Kitaffe, tulina omusango olw’okugayaalirira obudde obw’okuba naawe – mu kusinza okwa 
buli lunaku – okuyita mu nkola eya ssekinoomu beppo n’ey’omu maka. Tuyambe okugendereranga 
okukusinza n’okukikolanga bulijjo. Tusaba okukkiriza kwaffe okuzzeemu amaanyi tusobole 
okutambulira mu ddiini ey’amazima okuyita mu kubeerawo Kwo mu bulamu bwaffe. Amiina. 
 
 
Ebirowoozo Ebirala eby’Essaala 
Okwebaza n’okutendereza: Muweeyo okwebaza olw’emikisa egimu n’okutendereza Katonda 
olw’obulungi Bwe. 
Okwatula: Waayo eddakiika entonotono olw’okwatula okw’ekyama n’okwebaza Katonda 
olw’okusonyiwa Kwe. 
Okuluŋŋamya: Musabe Katonda abawe amagezi okuyita mu bisoomooza n’okusalawo ku bigenda mu 
maaso. 
Ekkanisa Yaffe: Musabe Katonda okuwa omukisa emirimu egy’ekkanisa yaffe mu kitundu, mu 
bbendobendo, ne munsi yonna. 
Obwetaavu bw’Ekitundu: Musabire obwetaavu bw’abakkiriza mu kkanisa, ab’eŋŋanda, ne baliraanwa.  
Okuwulira n’Okwanukulwa: Muweeyo obudde okuwuliriza eddoboozi lya Katonda n’okulyanukulira 
nga oyita mu kutendereza oba mu luyimba.  
 
 
Ebirowoozo ku Nnyimba: 
 

i. Bwe Tuba Ne Yesu  - #128 
ii. Nothing Between  - #322 

iii. I Have Decided to Follow Jesus 
iv. I Shall Not Be Moved 

 
 


